MINUTI


KAMRA TAD-DEPUTATI


KUMITAT PERMANENTI GĦALL-KONSIDERAZZJONI TA’ ABBOZZI TA’ LIĠI AĠĠUNT


IT-TLETTAX-IL PARLAMENT


LAQGĦA NRU 30

L-Erbgħa, 30 ta’ Settembru 2020.

Il-Kumitat Permanenti għall-Konsiderazzjoni ta’ Abbozzi ta’ Liġi Aġġunt iltaqa’ fil-Parlament fis-2.09 p.m.

L-Onor. Anthony Agius Decelis, President tal-Kumitat, ippresieda.


PREŻENTI

L-Onor. Carmelo Abela, l-Onor. Claudette Buttigieg, l-Onor. Therese Comodini Cachia, l-Onor. Karl Gouder u l-Onor. Jean Claude Micallef. 


TALBA

Il-President tal-Kumitat qal it-talba. 


MINUTI

Il-Minuti tal-Laqgħa Nru 29 li saret fil-5 ta’ Awwissu 2020 ġew ikkonfermati.


ABBOZZ TA’ LIĠI LI JEMENDA L-ATT DWAR IX-XANDIR – ABBOZZ NRU 145 – KONT.

Skont riżoluzzjoni fis-Seduta Nru 361 tat-Tnejn, 20 ta’ Lulju 2020, il-Kumitat iltaqa’ biex ikompli jikkonsidra dan l-Abbozz ta’ Liġi.


Bil-permess tal-Kumitat Dr Joanna Spiteri (Kap Eżekuttiv tal-Awtorità tax-Xandir) ġiet mistiedna biex tintervjeni.

KLAWSOLA 14 (Posposta fil-Laqgħa Nru 29)
KLAWSOLA 14 għaddiet nem. con. u kienet ordnata ssir parti mill-Abbozz ta’ Liġi.


KLAWSOLI 15, 16, 17, 18, 19 u 20 għaddew nem. con. u kienu ordnati jsiru parti mill-Abbozz ta’ Liġi.


KLAWSOLA 4 (Posposta fil-Laqgħa Nru 28)

KLAWSOLA 4, kif emendata, għaddiet nem. con. u kienet ordnata ssir parti mill-Abbozz ta’ Liġi.


KLAWSOLA 8 

Il-Ministru fi ħdan l-Uffiċċju tal-Prim Ministru, l-Onor. Carmelo Abela, talab li jiġi rreġistrat il-punt li t-Tielet Qari ta’ dan l-Abbozz ta’ Liġi għandu jsir wara li l-Awtorità tax-Xandir toħroġ il-linji gwida b’rabta mat-tħaddim ta’ dan l-Abbozz ta’ Liġi. Dan sabiex jekk ikun meħtieġ li jsir xi tibdil addizzjonali għal dan l-istess Abbozz ta’ Liġi, ikun jista’ jsir recommittal u jiġu emendati l-klawsoli neċessarji.


KLAWSOLA 8 għaddiet nem. con. u kienet ordnata ssir parti mill-Abbozz ta’ Liġi.


KLAWSOLI 1 u T-TITOLU għaddew nem. con. u kienu ordnati jsiru parti mill-Abbozz ta’ Liġi.

Fuq mozzjoni tal-Ministru fi ħdan l-Uffiċċju tal-Prim Ministru l-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda l-Att dwar ix-Xandir, Kap. 350” għadda mill-Kumitat b’emendi.

Fis-2.49 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.





SKRIVANA TAL-KUMITAT


KONFERMATI

